
Аннотация по предмету  « Литературное чтение на родном (коми) языке» 2-4 классы.
                                  Гӧгӧрвоӧдана гижӧд (пояснительная записка).
     «Литературнӧй лыддьысьӧм» предметлысь ылӧс уджтассӧ лӧсьӧдӧма НОО-лӧн Федеральнӧй каналан велӧдан стандарт да Россияса мортӧс олан этш тӧдысьӧн да полтӧса (духовно-нравственнӧя) быдтан-сӧвмӧдан концепция подув вылын. 
«Литературнӧй лыддьысьӧм» — ичӧт школаын медшӧр предмет лыдысь ӧти. Сійӧ сӧвмӧдӧ лыддьысьӧм да текстӧн уджавны кужӧм, чужтӧ челыдьлысь чужан кыв вылын художествоа литература лыддьыны кӧсйӧм да чужан му дорӧ муслун, сӧвмӧдӧ кагалысь вежӧрсӧ-мывкыдсӧ, ловсӧ да велӧдчыны кужӧмсӧ. Литературнöй лыддьысьöм – тайö литература велöдöмö пырöдчан тшупöд. 
Ичöт школаын литературнöй лыддьысьöмлöн шöр могыс — сöвмöдны-быдтыны бур сяма лыддьысьысьöс, сибöдны сiйöс кыв искусство дiнö, сӧвмӧдны ичӧт мортыслысь асьсӧ коми мортӧн кылӧмсӧ, чужан кывсӧ да чужан мусӧ радейтӧмсӧ. Бур сяма лыддьысьöм да кыв искусство дорö сибöдчöм вежöртö: гора да ас кежын, гöгöрвоöмöн, колана ногöн, ӧдӧн выразительнöя лыддьысьöм; небӧг бӧрйыны велӧдчӧм; сёрни сӧвмӧдӧм; коми фольклор да литература произведениеяс тöдмалöм; авторкöд художествоа образ пыр «ёртасьöм»; лыддьöм гижöд серти сьöлöмкылöмъяссö да мöвпъяссö гöгöрвоöдöм; челядьлысь этш тӧдана (нравственнӧй) опыт озырмӧдӧм. 
Литературнöй лыддьысьöмлöн подув – коми йöзкостса да гижöда произведениеяс. Коми фольклор да литература – коми йӧз полтӧса (духовнӧй) культураын тӧдчана юкӧн. Сійӧ коми войтырлӧн художествоа паметь да сям, мывкыд да этш. Коми фольклор да литература петкӧдласны челядьлы чужан кывйӧн лӧсьӧдӧм быдпӧлӧс серпасъяс, ышӧдасны тӧдмавны коми йӧзлысь олӧмсӧ да гӧгӧрвоны чужан мулысь да кывлысь мичсӧ, коми мортӧн ас му радейтӧмсӧ. 
Литература велöдöм джудждöдас велӧдчысьяслысь морт олöм да искусство йылысь тöдöмлун, сöвмöдас бур мывкыд да сёрни этш, вынсьöдас мöвпалöм, творческöй сям, ас кежын уджавны зільöмсö.
Тайӧ ылӧс уджтасыс артмӧ ӧкмыс юкӧнысь: 1) гӧгӧрвоӧдана гижӧд, кӧні индӧма предметыслысь шӧр могсӧ; 2) предметлӧн характеристика; 3) велöдчан планын предметлöн ин; 4) велӧдчан предмет сюрӧсыслӧн пыдди пуктана нырвизьясыс (ценностнӧй ориентиръяс) ; 5) велöдчöмын медводдза тшупöд помалігöн личностнöй, метапредметнöй да предметнöй результатъяс; 6) велӧдчан предметлӧн сюрӧс, кӧні вӧзйӧма кык нога велӧдан план вылӧ сюрӧс (вежоннас ӧти часӧн велӧдантор да курсивӧн петкӧдлӧм содтӧд, велӧдӧмыс кӧ мунӧ школаас кык часӧн вежоннас; 7) тематическöй план да велӧдчысьяслöн медшӧр удж (деятельность); 8) предметысь планируйтӧм результатъяс, кӧні предметысь виччысян результатсӧ юклӧма классъяс вылӧ; 9) вӧзъяна учебно-методическöй да материально-техническöй могмӧдӧм (обеспечение). 
Примечание. Уджтасас курсивӧн петкӧдлӧмторйыс лӧсялӧ вежоннас кык часӧн велӧдан планыслы. 
Предметыслӧн характеристика
«Лыддысян кышт» юкӧнӧ бӧрйӧма кызвыннас коми гижысьяслысь тема да жанр сертиыс уна пӧлӧс серпаса (художествоа) гижӧд (быть вӧзйӧма коми классикъяслӧн гижӧдъясӧн тӧдмасьӧм), а сідзжӧ тӧдӧмлун сетан (научно-познавательнӧй), ас олӧм йылысь гижӧдъяс. Гижöдъясыс юöртöны кытшалысь олöм да йöз костын быд пöлöс йитöдъяс йылысь, ышöдöны казявны-гöгöрвоны олöмысь, вöр-ваысь, искусствоысь мичсö, бурсö, сöвмöдöны лыддьöмторсö ас вежöрöн доъявны кужöмсö. Вöзйöма тшöтш лыддьыны коми муын олысь роч гижысьлысь (Е. Габовалысь) да финн-йöгра фольклор да литератураысь произведениеяс. 
Лыддьыны бöрйöма коми йöзкостса произведениеяс. Найöс лыддигöн челядь тöдмаласны коми йöзлысь важ оласногсö, казяласны коми кывлысь озырлунсö. Фольклор произведениеяс серти челядь велöдчасны лöсьöдны мойд, висьт, кывбур, нöдкыв.
Лыддьыны вöзйöм гажа, кыпыд, шог, нор, серамбана гижöдъяс отсаласны сöвмöдны челядьлысь сьöлöмкылöмъяссö да гöгöрвоны геройяслысь тöжд-майшасьöмсö. 
Произведениеяс видлалӧмкӧд ӧттшӧтш челядь уджалӧны небӧгъясӧн, велӧдчӧны бӧрйыны аслыныс колана небӧгъяс. Велӧдчысьяс тӧдмасьӧны уна сикас юӧр (информация) сетан небӧгъясӧн. 
Лыддьысян кытшö пыртöм гижöдъяссӧ юклöма темаяс серти. Быд классын вöзйöма öткодь темаяс: йöзкостса творчество, мойдъяс, пемöсъяс да ывла, чужан му да кыв, челядь олöм, коми оласног, шмонь-серам йылысь, финн-йöгра йöзлöн гижöдъяс. Татшöм тэчас сетö позянлун воысь воö паськöдны да джудждöдны велöдчысьяслысь кытшалысь олöм да гижысьяс йылысь тöдöмлунсӧ, лыддьысян кытшсö. 
Быд юкöнын гижöдъяссö сетöма сiдз, медым урок чöжöн лыддьыны да видлавны 2-3 гижöд, орччöдны йöзкостса да гижöда произведение, муртöса да муртöстöм (кывбур да проза серниа) гижöдъяс, кык гижöдысь жанр, сюжет, персонаж, кыв. Урок кежлö вöзйöм содтöд гижöдсö позяс лыддьыны гортын. А, сідзжӧ, предметсӧ вежоннас ӧти часӧн велӧдігӧн, позяс содтӧд гижӧдъяссӧ вӧзйыны челядьлы гортас лыддьӧм вылӧ. 
«Сёрни да лыддьысьӧм сӧвмӧдан удж» юкӧнӧ пырӧ став сикас сёрни да лыддьысян кужӧмлун (кывзӧм, лыддьысьӧм, сёрнитӧм, гижӧм) сӧвмӧдан удж да уна сикас текст видлалӧм. Уджыс мунӧ челыдьлысь сёрни культура быдтӧм да сёрни (коммуникативнӧй) кужӧмлун бурмӧдӧм могысь. 
Лыддьысьӧм.Куим вонас челядь вочасӧн, слогӧн, кывйӧн, кывтэчасӧн лыддьысьӧмсянь, велӧдчӧны шуанногнас йитлыны кывъяссӧ сёрникузяӧ. Велалӧны колана ногӧн, колана ӧдӧн, гӧгӧрвоӧмӧн лыддьысьны, торйӧдны гижӧдсьыс медшӧрсӧ. Велӧдчӧны выразительнӧя лыддьысьны. Вочасӧн велӧдчӧны лыддьысьны ас кежсьыныс да висьтавны гижӧдыслысь сюрӧссӧ. Лыддьысян мог гӧгӧрвоӧмӧн челядь вочасӧн велалӧны лыддьыны текстсӧ уна 6 ногӧн (тӧдмасьӧм могысь, туялӧмӧн(изучающӧй), бӧрйӧмӧн, коланасӧ корсьӧмӧн). 
Лыддьысьӧмкӧд ӧттшӧтш мунӧ велӧдчысьяслысь вомгора сёрни (кывзыны да сёрнитны кужӧм) сӧвмӧдӧм. Челядь велӧдчӧны сюся кывзыны уджъёртъяссӧ, гӧгӧрвоны сёрниыслысь могсӧ, лӧсьӧдны гижӧд серти юалӧмъяс, колана ногӧн, сёрни этш пыдди пуктӧмӧн нуӧдны морта-морт сёрни. Лыддьӧм гижӧдъяс вылӧ мыджсьӧмӧн сӧвмӧ велӧдчысьяслӧн ӧтка сёрниыс да озырмӧ кывворыс. Челядь велӧдчӧны вежлавтӧг, бӧрйӧмӧн да дженьыда ас кывйӧн висьтавны лыддьӧм либӧ кывзӧм гижӧдсӧ. 
Уджтасын торъя ин босьтӧ художествоа текстӧн удж. Литературнӧя лыддьысян урокъяс вылын челядь стӧчмӧдӧны-бурмӧдӧны текст сикасъяс (серпасалӧм, юӧртӧм, мӧвпалӧм) йылысь тӧдӧмлунъяссӧ; орччӧдӧны художествоа, велӧдчан (учебнӧй) да тӧдӧмлун сетан (научно-познавательнӧй) текстъяс, велӧдчӧны орччӧдны текстыслысь юрнимсӧ сюрӧсыскӧд (темаыскӧд, шӧр мӧвпыскӧд), юклыны текстсӧ да юрнимавны юкӧнъяссӧ, лӧсьӧдны прӧстӧй план, аддзыны текстсьыс шӧр да содтӧд юӧр (информация). 
Уджтасын эм литературоведениеысь пропедевтика. Челядь велӧдчӧны аддзыны гижӧдлысь шӧр темасӧ да шӧр мӧвпсӧ; тӧдмасьӧны литературалӧн медшӧр жанръясӧн (висьт, мойд, кывбур), йӧзкостса ичӧт жанръясӧн (нӧдкыв, шусьӧг), челядь фольклорӧн (лыддьысянкыв, кывпесан, челядь сьыланкывъяс), а сідзжӧ паныдасьлӧны мукӧд жанръясӧн (миф, предание, легенда, басня, повесьт, пьеса). Велӧдчӧны казявны гижӧдъясысь серпаса кывъяс (мичкыв, орччӧдӧм, йӧзкодялӧм, вуджкыв), рифма, ритм. Велӧдчӧны вӧдитчыны серпаса кывйӧн. 
Художествоа образсӧ (терминтӧгыс) аддзӧмыс-гӧгӧрвоӧмыс лоӧ шӧр визьнас художествоа гижӧд видлалӧмас. Челядь велӧдчӧны казявны художествоа образ петкӧдлӧмас серпаса кывйыслысь тӧдчанлунсӧ, кыдзи гижысьыс серпасалӧ художествоа образсӧ, код пыр петкӧдлӧ ассьыс мӧвпъяссӧда сьӧлӧмкылӧмсӧ. Челядь велӧдчӧны нимкодясьны авторыслӧн гижанногнас, гижӧд лӧсьыдлуннас да мичлуннас. 
Лыддьӧм гижӧд видлалігӧн велӧдчысьяс вежӧртӧны геройыслысь вӧчӧмторъяссӧ, сямсӧ да сёрнисӧ; лӧсьӧдӧны геройыслысь характеристика; мӧвпалӧны, мыйла геройыс сідзи вӧчис; орччӧдӧны вӧчӧмторсӧ этш тӧдан кесйӧгъяскӧд да донъялӧны сійӧс. 
«Велӧдчысьяслӧн творческӧй удж» юкӧн. Литературнӧй лыддьысьӧм дырйи челядьлы вӧзйӧма кык сикас удж: 1) лыддьӧм гижӧдъяс гӧгӧрвоӧдан уджъяс (выразительнӧя лыддьысьӧм, быд пӧлӧс серпасалӧм, рольяс серти лыддьӧм, ворсӧмӧн петкӧдлӧм); 2) лыддьӧм текстъяс вылӧ мыджсьӧмӧн либӧ ас кежын гижӧдъяс, проекта удж лӧсьӧдӧм. 
Велöдчан планын предметыслöн ин(место в учебном плане)
«Литературнöй лыддьысьöм» предмет велöдан уджтассö лöсьöдöма кык сикас велöдчан план вылö: 
 «Литературнöй лыддьысьöм» предмет велöдчан план серти велöдöны 2-3 классъясын 0,5 часöн вежоннас (17 часӧн быд во). Ставыс 34 час. 
 . Предметсьыс результатыс паськöдöма «Велöдчысьлöн эм позянлун велавны» юкöнас. 
Предмет сюрӧсыслӧн пыдди пуктана нырвизьясыс
(ценностнӧй ориентиръяс)
Ичӧт школаын «Литературнӧй лыддьысьӧм» предметлӧн ыджыд тӧдчанлуныс абу сӧмын велӧдӧмын, но и челядьӧс мывкыдсьӧдӧмын (воспитаниеын). Сьӧлӧм вӧрзьӧдана да этш тӧдана гижӧдъяс видлалӧмыс сӧстӧммӧдӧ да сӧвмӧдӧ челядьыслысь ловсӧ. 
Урокъяс вылын лыддьысян сям бурмӧдігӧн челядь кутӧны тыр-бура гӧгӧвоӧмӧн лыддьыны гижӧдсӧ. Произведениесӧ видлалігӧн кагаыс торйӧдӧ морт олӧмын меддонаторсӧ: бурсӧ, веськыдлунсӧ, збыльторсӧ да с.в. Тӧдчана тані и гижӧдсӧ сьӧлӧмнас кылӧмыс. 
Коми йӧзкостса да гижӧда произведениеяс (литературнӧй лыддьысьӧмлӧн подув) петкӧдлӧны челядьлы коми йӧзлысь морттуйсӧ да этш тӧдӧмсӧ; чужтӧны кагалысь асьсӧ коми мортӧн кылӧм, ассьыс вужъяссӧ тӧдны кӧсйӧм; ышӧдӧны гӧгӧрвоны чужан мулысь да кывлысь мичсӧ, чужтӧны ас котырӧс, ас войтырӧс пыдди пуктӧм, чужан вӧр-ва радейтӧм да дорйӧм, мукӧд кывъя йӧзӧс пыдди пуктӧм. 
 Учебно-методическӧй да материально-техническӧй обеспечение
1. Литературнöй лыддьысьöм: 2-4 классъяслы уджтас
2. Ведерникова О.В., Раевская Н.В. Лыддьысян небöг. 2 класслы велöдчан небöг.1,2 юкöн.
3. Ведерникова О.В., Раевская Н.В. Лыддьысян небöг. 3 класслы велöдчан небöг.1,2 юкöн.
4. Ведерникова О.В., Раевская Н.В.Мöд класса «Лыддьысян небöг» дiнö методика индöдъяс.
5. Ведерникова О.В., Раевская Н.В.Коймöд  класса «Лыддьысян небöг» дiнö методика индöдъяс.
6. Коми-роч кывчукӧр. /Россияса наукаяс Академиялӧн Урал юкӧнса Коми наука шӧринлӧн Кыв, литература да история институт; Л.М.Безносикова редакция улын. – Сыктывкар: Коми небӧг лэдзанін, 2000
7. Комиа-роча велӧдчан кывкуд/ Лӧсьӧдісны А.Н. Карманова да мукӧд. – Сыктывкар: ООО «Анбур», 2007 
8. Комиа-роча, роча-комиа тематическӧй кывкуд. Коми-русский, русско-коми тематический словарь/ Сост. А.Н. Карманова и др. – Сыктывкар: ООО «Анбур», 2011 
9. Коми йӧзкостса важ висьтъяс – Коми легенды и предания./ Сост. Ю.Г.Рочев. - Сыктывкар: Коми книжное издательство, 2006 
10. Коми кывтэчасъяс. (Коми фразеологизмы) /Сост. Плесовский Ф.В. – Сыктывкар: Коми книжное издательство, 1986 
11. Коми народные приметы./ Сост. В.М.Кудряшова. – Сыктывкар: Коми книжное издательство, 1993. 
12. Коми пословицы и поговорки./ Сост. Плесовский Ф.В. – Сыктывкар: Коми книжное издательство 1983. 

	    
	



image1.emf

